
sasudadan

pitemawaR gangid tanan temagsi, siangatu ti melana kaput temagsi tu
sudad pa tu niana ta Ripanan? gangid seking tu niana? padames ganinnanan
ay nani temanan si niana satunuRan na patudan tu sasudadan, utani
sasudadan ta patagsian padames ganinnanan gaya, azu muwaza sasudadan
gakiya ti dukian mawRawRat, padames ay nani mai ti tu sagawRatan,
muwaza dames sasudadan gangasan ti maynep gaya.

Rusiangatu, Raynguan niag manna muwaza nitunuR na patudan tu
sasudadan temanan, nikasianeman niag nani pasi mai pa imi azu mawRi ti
mawRawRat, yau gaya, azu hibang tu utatani deddanan, padames muwaza
sasudadan, padames RateteRag ussa pisapatan semudad ganengi ti, semudad
tu sasudadan ussa wanma samangsa tu hibangan niaq, yau gaya semudad
ginunungan tu sudad semudad ganengi ti, azu sasabidangan ay ussa wanma
semudad tu utani nisabidangan, matazai tu Rayngu sabidangan ay, mai tu
mesuppaR ay, mai tu saipilan lazat, maken mezepzep ya anem, yau gaya
sudadan tu salipayan semudad gakelisa ay cuci(i¥ zz), ta nikasianeman ku
nani samangsa tu duki ay sasudadan, yauzuma wanma temayta tu niana

sasudadan pilayan ti na anem.

yau ussig deddan, pagangian ya na imi semanu na patudan, manna
muwaza nitunuR na tu sasudadan temanan, sagayaw nani ussa maytis tu
melaziw ti dames nigawRat niag, sagazusa nani temanan muwaza pa
nisinanaman, nayau niuman sigatatani sinananam, padames pa nengi
nisinanaman niag, padames pa metineng ta uRuan mai pa makalingun
nisinanaman, sumking azu pa tu butbut mageuRu mezukat nisinanaman
genian, gasimunang gatuRiyas suppaR semudad sumking, maken sumking
Iku tu sasabidangan ta leppawan sigatatani iku sabidang mai melakid
nisabidang ku, tuRuz na gawka melaqid ti nisabidang ku, timangu sumking
ti nani maken yau mezukat niumanan ku sinanam sabidang ay, yau pama ta
uRuan ku mai makalingun, semanu patudan wanma aiku melagid ay
nisabidangan.

unnay gawka iku mesuppaR manna muwaza nitunuR na patudan tu
sasudadan temanan, unnay siangatu, malemes ti iku mai ti kasianem tu pilay
semudad tu sasudadan temanan, gawgawman nayau, setangi deddanan
padames muwaza sasudadan temanan lubingaw ti uRu ku temayta,

gasuppaRan pagayaw anem na patudan.

